
Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Danir strika 
MVG-frítøku av 
smápakkum

Vilmund Jacobsen

Í uppgerð hjá Hagstovu 
Føroya yvir fólkatal, 
hevur Fuglafjarðar kom­
muna í prosentum havt 
størsta fólkavøksturin 
seinasta árið – frá 1. sep­
tember 2018 til 1. sep­
tember 2019 at rokna.

Í uppgerðini er tal­
an um ein vøkstur 
í fólkatalinum á 3,4 
prosent, sum svarar til 
52 fólk, og á skeringsdeg­
num hin 1. september 

2019 búðu 1587 fólk í 
Fuglafjarðar kommunu.

Men, bert nakrar vikur 
eftir hin 1. september, 
nevniliga hin 23. oktober 
2019, búðu sambært 
Fuglafjarðar kommunu 
sjálvari 1593 fólk í kom­
mununi – 1575 í Fuglafirði 
og á Kambsdali og 18 á 
Hellunum, sum eisini er 
partur av Fuglafjarðar 
kommunu.

Eivin Breiðaskarð, 
varaborgarstjóri í Fugla­
fjarðar kommunu, heldur 

hetta vera sera gleðiligt, 
og hann fegnast um, at 
fólk, sum flyta í Føroyum 
– ella koma úr útlandinum 
– velja at búseta seg í 
Fuglafjarðar kommunu.

Va r a b o r g a r s t j ó r i n 
fegnast um, at árgangirnir 
við nýføðingum eisini 
gerast størri.

- Vónandi heldur 
henda gongdin fram, og 
vónandi verða tað fleiri 
og fleiri, sum vilja flyta til 
FO-530, sum Eivin Breiða­
skarð tekur til.

Undir heitinum “Hvussu 
trívast ung í Klaksvík” skipaði 
Klaksvíkar kommuna seinasta 
hóskvøld fyri kunningarfundi, 
har Jógvan Kallsgarð Joensen 
legði fram og greinaði úrslit av 
ungdómsgransking í Klaksvík.

Soleiðis 
verður vikan 
á havinum

Vilmund Jacobsen

Fýra ísfiskalínuskip eru 
í løtuni til fiskiskap. 
Tey fáa mest av toski 
og hýsu og so nakað 
av longu og brosmu. 
Skipini koma inn at 
landa, sum henda 
vikan gongur.
Á Fiskamarknaði Føroya 
vænta tey, at fleiri 
línuskip fara út aftur, 
tá streymurin verður 
betur seinni í hesi 
vikuni. Streymurin er 
rættiliga harður sum er. 
Útlitini til útróður 
eru einki serlig beint 
í løtuni. Hinvegin eru 
veðurútlitini rímiliga 
góð. Tó verður 
roknað við, at onkur 
útróðrardagur verður í 
endanum av hesi vikuni.
Flestu partrolarar eru til 
fiskiskap, og øll skipini 
fiska upsa. Fiskiskapurin 
eftir upsa er smáligur.
Skipini koma inn at 
landa, sum henda 
vikan gongur.
Tveir djúpvatnstrolarar 
fiska kongafisk, og teir 
koma væntandi inn at 
landa síðst í hesi vikuni. 
Ein er eystan fyri og 
kemur helst eisini inn 
at landa síðst í vikuni.
Á Fiskamarknaði Føroya 
vistu tey fríggjadagin 
at siga, at allir teir 
smáu trolbátarnir 
lógu við bryggju, men 
væntandi er, at onkur 
loysir í næstum.
- Tvey garnaskip 
fiska svartkalva, 
og bæði skipini ísa 
fiskin. Fiskiskapurin er 
smáligur. Tvey garnaskip 
fiska eisini havtasku. 
Annað skipið frystir, hitt 
ísar, verður lagt aftrat.

- Eg fegnist um gongdina, sum vónandi 
fer at halda fram, sigur varaborgarstjórin í 
Fuglafjarðar kommunu, Eivin Breiðaskarð

Fleiri flyta til F0-530

1. Hósdagin 7. 
november 

klokkan 19 verða 
tveir forvitnisligir og 
ókeypis fyrilestrar í 
Tøting í Syðrugøtu 
um orkumøguleikar. 
Teir, ið greiða frá, 
umboða hitamyndir.
fo og hiti.fo

Vilmund Jacobsen

- Danska stjórnin fer 
nú at leggja fram lógar­
uppskot, sum strikar 
minstamarkið fyri MVG-
frítøku av smápakkum 
frá londum uttan fyri ES.

Tað skrivar Vinnuhúsið 
í dag, sum vísir á uppskot 
hjá donsku stjórnini, sum 
varð almannakunngjørt 
fyrr í hesum mánaðinum.

- Í Danmark er minsta­
markið fyri MVG-frítøku 
80 krónur. Vørur upp 
til 80 krónur, keyptar 
á netinum úr londum 
uttan fyri ES eru sostatt 
frítiknar fyri at rinda 
MVG í Danmark.

Vinnuhúsið vísir á, at 
í Føroyum er tilsvarandi 
minstamarkið 300 
krónur.

- Uppskotið hjá danska 
skattamálaráðharranum 
merkir, at vørur keyptar 
á netinum og vørur 
keyptar úr donskum 
handlum fram eftir verða 
javnsettar í MVG-lógini.

Í Vinnuhúsinum 
vísa tey á, at MVG nú 
skal rindast av øllum 
virðinum – líkamikið, um 
vøran er keypt á netinum, 
ella um vøran er keypt 
umvegis ein danskan 
handilsdisk.

 - Við hesum uppskoti 
setir Danmark ES-
samtyktina í gildi sum 
ásetir, at í seinasta lagi 
1. januar 2021 skulu øll 
minstamørk fyri MVG-
frítøku vera burtur í 
øllum ES-londunum, 
skrivar Vinnuhúsið í dag.

Vinnuhúsið sigur, at við uppskotinum 
setir Danmark ES-samtyktina í gildi 
sum ásetir, at í seinasta lagi 1. januar 
2021 skulu øll minstamørk fyri MVG-
frítøku vera burtur í øllum ES-londum

Árgangirnir við nýføðingum gerast nú eisini størri í Fuglafjarðar kommunu


